
Kryesuesi Hyseni dhe Ministri Selimi diskutuan pér procesin e Rishikimit
Funksional té Sektorit té Sundimit té Ligjit

Prishtiné, 3 dhjetor 2020 - Kryesuesi i Késhillit Prokurorial t& Kosovés, Bahri Hyseni, ka
pritur né takim Ministrin e Drejtésisé, Selim Selimi, me té cilin kané diskutuar pér
veprimet drejt finalizimit té draftit t&é Strategjisé qé del nga procesi i Rishikimit
Funksional té Sektorit té¢ Sundimit té Ligjit.

Neé fillim té takimit, Kryesuesi Hyseni, pasi vlerésoi punén qé éshté duke u béré gjaté
procesit té Rishikimit Funksional té Sektorit t¢ Sundimit té Ligjit, tha se kontributi i
Ministrisé sé Drejtésisé dhe angazhimi i ministrit Selimi né kété drejtim éshté i madh.

Ndérsa, Ministri Selimi, vlerésoi angazhimin dhe punén e Késhillit Prokurorial té
Kosovés né procesin e Rishikimit Funksional té Sektorit té Sundimit té Ligjit.

Gjate kétij takimi, pérfagésuesit e KPK-sé dhe MD-sé kané adresuar komentet dhe kané
punuar né finalizimin e rekomandimeve qé pérfshihen né strategji.

Né kété takim éshté diskutuar edhe pér bazén ligjore té sistemit prokurorial, ndérsa jané
paragqitur ide pér ndryshime legjislative té kétij sistemi.

Fillon intervistimi i kandidatéve pér kryeprokuroré té Prokurorisé sé Apelit

dhe té gjashté prokurorive themelore

Prishtiné, 7 dhjetor 2020 - Ka filluar procesi i intervistimit té kandidatéve pér
kryeprokuroré té Prokurorisé sé Apelit dhe prokurorive themelore té Ferizajt, Gjilanit,
Prizrenit, Gjakovés, Pejés dhe Mitrovicés.

Paneli pér pérzgjedhjen e Kryeprokurorit t&é Prokurorisé sé¢ Apelit pérbéhet nga pesé
anétaré té Késhillit Prokurorial té Kosovés (KPK), pérfshiré Kryeprokurorin e Shtetit
dhe kryesohet nga Kryesuesi i KPK-sé, Bahri Hyseni.

Edhe paneli pér pérzgjedhjen e kryeprokuroréve té gjashté prokurorive themelore
pérbéhet nga pesé anétaré té Késhillit Prokurorial té Kosovés (KPK), pérfshiré

Kryeprokurorin e Shtetit, i cili, po ashtu, kryesohet nga Kryesuesi i KPK-sé, Bahri
Hyseni.

Teé gjitheé kandidatét qé do té zgjidhen si kryeprokuroré té prokurorive pérkatése do ta
tillojné punén né pozitén e re nga 1 janari i vitit 2021.

Procesi i intervistimit té kandidatéve pér kryeprokuroré té Prokurorisé sé Apelit dhe té
gjashté prokurorive themelore éshté duke u monitoruar nga organizata e shoqérisé
civile “Grupi pér Studime Juridike dhe Politike”.

Vlerésohet bashképunimi me EULEX-in

Prishtiné, 14 dhjetor 2020 - Kryesuesi i Késhillit Prokurorial té Kosovés, Bahri Hyseni,
ka zhvilluar njé takim né distancé me pérfaqésuesit e Drejtorisé pér Qasje té Integruar
pér Siguri dhe Page té Shérbimit Evropian pér Veprim té Jashtém, té Kapaciteteve Civile

pér Planifikim dhe Realizim, Deskut té EEAS pér Ballkanin Peréndimor dhe
pérfagésuesit e DG NEAR.

Qéllimi i kétij takimi ishte qé té analizohet dhe vlerésohet progresi i zbatimit té
mandatit t¢ EULEX-it dhe progresi né sundimin e ligjit né Kosové né vazhdén e
pérfundimit té Rishikimit Strategjik té Misionit té EULEX-it pérpara pérfundimit té
mandatit aktual té kétij misioni.

Kryesuesi Hyseni me kété rast ka vlerésuar punén dhe angazhimin e misionit té
EULEX-it né Kosové, duke u pérgendruar né analizat lidhur me bashképunimin e kétij
misioni me sistemin prokurorial té Republikés sé Kosovés.

Me tej, kryesuesi Hyseni, ka théné se roli monitorues dhe késhillédhénés i EULEX-it ka

réndési pér sistemin prokurorial té Republikés s¢ Kosovés, por edhe pér sundimin e
ligjit né pérgjithési.

Prishtiné, 15 dhjetor 2020 - Késhilli Prokurorial i Kosovés (KPK) né bashképunim me
projekti holandez CILC kané mbajtur punétori dyditore, né té cilén kané diskutuar pér
menaxhimin aktiv.

Né kété punétori kané marré pjesé kryeprokuroré, udhéheqés té Sekretariatit dhe
Njésitit té KPK-s¢, administratoré té prokurorive dhe udhéheqgés té njésive té tjera.

Gjaté késaj punétorie jané trajtuar tema té ndryshme, té cilat lidhen me format mé té
mira té menaxhimit, ku pjesémarrésit kané paraqitur pérvojat e tyre té¢ menaxhimit,
rezultatet e arritura, problemet e shfaqura dhe ndryshimet menaxheriale qé ata kané
béré gjaté punés sé tyre té pérditshme.

Ekspert té projektit CILC kané prezantuar pérvojat e tyre personale té menaxhimit dhe
format mé té mira t& menaxhimit qé béhen né sistemin e drejtésisé s¢ Holandés.

Komisioni pér Céshtje Normative prezanton aktivitetet e realizuara gjaté vitit
2020



Prishtiné, 23 dhjetor 2020 - Komisioni pér Céshtje Normative, i udhéhequr nga
Kryesuesi Zejnullah Gashi, ka mbajtur takimin e fundit pér vitin 2020, me ¢'rast ka béré
pérmbledhjen e aktiviteteve dhe punéve té realizuara gjaté kétij viti.

Né kété takim éshté théné se pérkundér situatés sé krijuar me pandeminé COVID-19,
Komisioni pér Céshtje Normative nuk i ka ndalur aktivitetet e tij, me qéllim té zbatimit
té Planit té punés pér vitin 2020.

Sipas kryesuesit té Komisionit pér Céshtje Normative, objektivat pér vitin 2020 kané
gené: rishikimi i pakos sé¢ akteve nénligjore té Késhillit, harmonizimi i akteve nénligjore
me dispozitat e ligjeve, avancimi i bashképunimit ndérinstitucional dhe pérmirésimi i
vazhdueshém i sistemit té administrimit té sistemit prokurorial.

Neé kéte takim, anétarét e Komisionit konstatuan se Plani i punés pér vitin 2020 éshté
realizuar, ndérsa shtuan se gjaté kétij viti jané proceduar né Késhill gjithsej gjashté
rregullore dhe dy udhézime administrative, me ¢'rast té gjitha jané votuar unanimisht.

Né fund té takimit éshté théné se Komisioni pér Céshtje Normative ka bashkérenduar té
gjitha veprimet gjaté hartimit té akteve nénligjore me pérfagésuesit ndérkombétaré gé
mbéshtesin punén e Késhillit dhe Komisionit né vecanti, duke pérmendur Ambasadén
Amerikane, EULEX-in, projektin e BE-s&é, UNDP-né dhe shogériné civile.



41

Zgjidhen Kryeprokurori i Prokurorisé sé Apelit dhe kryeprokurorét e gjashté
prokurorive themelore

Prishting, 24 dhjetor 2020 - Késhilli Prokurorial i Kosovés, i drejtuar nga Kryesuesi
Bahri Hyseni ka mbajtur takimin e 191-t€ me radhé.

Takimi i sotém ka filluar me shqyrtimin e Rregullores pér angazhimin dhe pércaktimin
e tarifave pér kompensimin e pérkthyesve dhe interpretove, gé angazhohen né sistemin
prokurorial, rregullore kjo, e cila edhe u miratua nga anétarét e Késhillit.

Né vazhdim u prezantua dhe u diskutua Raporti i Komisionit pér rishqyrtim té
kundérshtimeve té paraqgitura nga kandidatét pér kryeprokuroré té prokurorive
themelore té Gjakovés, Gjilanit, Prizrenit dhe Pejés.

Pas diskutimeve, Késhilli ka miratuar pjesérisht kété raport, me ¢'rast si rrjedhojé u
refuzuan kundérshtimet e paraqgitura nga kandidatét.

Meé pas, Késhilli ka zhvilluar procesin e votimit pér zgjedhjen e Kryeprokurorit té
Prokurorisé sé Apelit dhe kryeprokuroréve té gjashté prokurorive themelore.

Kryeprokuror i Prokurorisé sé Apelit, me 11 vota pér dhe asnjé kundér, éshté zgjedhur
Xhevdet Bislimi.

Kryeprokuror i Prokurorisé Themelore té Pejés, me 11 vota pér dhe asnjé kundér, éshté
zgjedhur Agim Kurmehaj.

Kryeprokuror i Prokurorisé Themelore té Ferizajt, me 11 vota pér dhe asnjé kundér,
éshté zgjedhur Shukri Jashari.

Kryeprokuror i Prokurorisé Themelore té Mitrovicés, me 10 vota pér dhe njé kundér,
éshté zgjedhur Ismet Ujkani.

Pér Kryeprokuror té Prokurorisé Themelore né Prizren u zhvillua gara né mes té
prokuroréve Admir Shala dhe Ervehe Gashi, ku pas procesit té votimit, Admir Shala
éshté zgjedhur kryeprokuror i késaj prokurorie me shtaté vota pér, ndérsa
kundérkandidatja e tij mori katér vota.

Pér Kryeprokuror té Prokurorisé Themelore né Gjilan u zhvillua gara né mes té
prokuroréve Arben Kadriu dhe Agron Uka, ku pas procesit té votimit, Arben Kadriu
éshté zgjedhur kryeprokuror i késaj prokurorie me gjashté vota pér, ndérsa
kundérkandidatja e tij mori pesé vota.

Ndérsa, pér Prokuroriné Themelore té Gjakovés do té rishpallet konkursi, sepse
kandidatja pér kryeprokurore, Ardita Beqiraj-Hyseni, nuk u votua pér kété pozité.

Né fund té takimit, Késhilli miratoi Raportin e Komisionit pér rivlerésimin e
performancés sé katér prokuroréve.



Komisioni pér Administrimin e Prokurorive mban takimin e fundit pér keté

vit

Prishting, 28 dhjetor 2020 - Komisioni pér Administrimin e Prokurorive i Késhillit
Prokurorial té Kosovés, i udhéhequr nga Kryesuesja e komisionit Radica Milic, ka
mbajtur takimin e radhés, i fundit pér keté vit kalendarik.

Neé kété takim, kryesuesja Milic njoftoi anétarét e Komisionit lidhur raportin pér
gjendjen e léndéve té vjetra - shpérndarja e léndéve tek prokurorét né Prokuroriné
Themelore né Gjakové.

Komisioni diskutoi edhe Raportin vjetor té punés, me ¢’rast Kryesuesja e Komisionit

prezantoi rezultatet e arritura qé kané rezultuar me transferime dhe avancime né
prokurori té caktuara, ku éshté paré qé ka ngarkesé mé té theksuar me léndé.

10



o

Pér mé tepér, u theksua roli i réndésishém i Komisionit, i shfaqur pérmes monitorimit
dhe zbatimit té akteve nénligjore té administrimit nga ana e prokurorive, gjé qé éshté

béré pérmes vizitave dhe raporteve té ndryshme me té gjetura.

Kryesuesi Hyseni ka prezantuar punén njé vjecare té KPK-sé

Prishting, 30 dhjetor 2020 - Kryesuesi i Késhillit Prokurorial té Kosovés, Bahri Hyseni,
né konferencén e fundvitit pér media, ka prezantuar veprimtariné njévjecare (2020) té
Keéshillit Prokurorial t& Kosovés, rezultatet dhe sfidat, me té cilat éshté ballafaquar
Késhilli né realizim té mandatit té tij dhe planifikimin pér vitin 2021.

Kryesuesi Hyseni ka théné me kété rast: “Mé lejoni né fillim t’ju njoftoj qé pas paraqitjes
sé pandemisé COVID-19 né Kosové, Késhilli ka ndérmarré veprime né bazé té
vendimeve dhe udhézimeve té organeve kompetente pér mbrojtje nga kjo pandemi.
Késhilli dhe Zyra e Kryeprokurorit té Shtetit né bashképunim me projektin britanik
kané hartuar Planin pér menaxhimin e krizave né sistemin prokurorial. Po ashtu, ju

njoftojmé qé deri mé sot, sistemi prokurorial nuk ka kaluar pa pasoja nga kjo pandemi,
sepse COVID-19 ua ka marré jetén dy prokuroréve.

Me 2020, Késhilli ka mbajtur 16 takime dhe ka nxjerr rreth 170 vendime, té cilat kané
shérbyer pér realizimin e mandatit té tij ligjor dhe né shérbim té sistemit prokurorial.
Pér mé tepér, Keéshilli ka realizuar edhe takime té tjera té shumta pérmes komisioneve
té veta té pérhershme, ad hoc dhe trupave té tjeré.

Keéshilli gjaté kétij viti ka gené pjesé e grupit punues pér hartimin e Konceptdokumentit
lidhur me modalitetet e llogaridhénies me pérfshirjen e Vetingut né sistemin e drejtésisé
né Kosové dhe pérmes aktiviteteve né kété grup, ka kontribuar né hartimin e tij.

Po ashtu, Késhilli ka kontribuar né ményré aktive né grupet punuese té Rishikimit
funksional té Sektorit t& Sundimit té Ligjit né Kosové.

Mé lejoni gé té pérmend disa nga sukseset dhe punét kryesore té realizuara nga
Késhilli, bazuar né mandatin e tij kushtetues dhe ligjor:

Me géllim té funksionalizimit dhe zbatimit té kompetencave dhe legjislacionit bazik,
Keéshilli nga kapacitetet e sistemit prokurorial dhe né bashképunim dhe me mbéshtetje
té partneréve ndérkombétaré, gjaté vitit 2020, ka hartuar dhe miratuar shtaté rregullore
performancés sé prokuroréve, arkivimin e dokumenteve, administrimin e léndéve né
Zyrén pér Mbrojtje dhe Ndihmé Viktimave, organizimin dhe veprimtariné e KPK-sg,
pér trajnimet né sistemin prokurorial dhe angazhimin dhe pércaktimin e tarifave pér
kompensimin e pérkthyesve dhe interpretéve né sistemin prokurorial.

Késhilli, po ashtu, ka miratuar edhe dy udhézime administrative, qé kané té bé&jné me
sigurimin, ruajtjen, qasjen dhe rendin né objektet e sistemit prokurorial t& Kosovés dhe
menaxhimin e shpenzimit té parasé publike né sistemin prokurorial t& Kosovés.

Gjate vitit 2020, nga Kuvendi i Kosovés éshté zgjedhur anétari i Késhillit nga radhét e
profesoréve té fakulteteve juridike. Po ashtu, Késhilli ka zgjedhur edhe anétarét
prokuroré nga shtaté prokurorité themelore té Republikés sé Kosovés, pasi qé anétaréve
aktualé té kétyre prokurorive u skadon mandati mé 31 dhjetor 2020.

Késhilli, gjaté vitit 2020, ka filluar procedurat pér rekrutimin e teté prokuroréve té rinj,
ku ka publikuar listén me kandidatét qé kané plotésuar kriteret pér t'iu nénshtruar testit
kualifikues.

Gjithashtu, gjaté kétij viti, Késhilli ka zgjedhur Kryeprokurorin e Prokurorisé sé Apelit
dhe kryeprokurorét e prokurorive themelore té Prizrenit, Gjilanit, Ferizajt, Pejés dhe
Mitrovicés, pasi kryeprokuroréve aktualé u skadon mandati mé 31 dhjetor 2020.
Kryeprokurorét e zgjedhur fillojné punén mé 1 janar 2021.

Vlen té pérmendet se, bazuar né Planin Strategjik té sistemit prokurorial té Kosovés
2019-2021, Késhilli ka themeluar tre departamente té reja né Prokuroriné Speciale.
Pérve¢ Departamentit pér Krime té Luftés qé ishte themeluar né vitin 2015, jané
themeluar edhe:

- Departamenti pér Krim té Organizuar dhe Krime té Tjera né Kompetencé té PSRK-sé&;

- Departamenti pér Terrorizém dhe

- Departamenti pér Korrupsion dhe Krim Financiar.

Kjo éshté béré me qgéllim té ngritjes sé efikasitetit dhe efektivitetit né kété Prokurori.
Keéshilli, gjaté vitit 2020, me qgéllim té trajtimit té léndéve té rénda penale dhe me
kérkesé té prokurorive pérkatése, ka avancuar 11 prokuroré té Shtetit nga
departamentet e pérgjithshme né departamentet pér krime té rénda dhe departamentet
pér té mitur né prokurorité themelore, si dhe nga prokurorité themelore né Prokuroriné

Speciale té Republikés sé Kosovés.

Késhilli, po ashtu, ka transferuar gjashté (6) prokuroré né prokurorité themelore me
géllim té mbéshtetjes sé prokurorive né trajtimin e rasteve penale.

Njé prej objektivave té Késhillit pér kété vit ka gené llogaridhénia, profesionalizmi dhe
disiplinimi i prokuroréve. Andaj, gjaté vitit 2020, KPK-ja ka zhvilluar procedurat
disiplinore dhe ka shqgiptuar masa disiplinore, té cilat kané marré formén
pérfundimtare, si:

- katér vendime “Nuk ka kryer shkelje”;
- njé “Zvogelim i pérkohshém i pagés né 30% pér 6 muaj”;
- dy “Vérejtje jopublike me shkrim”.

Ndérsa pér njé rast tjetér pritet t&€ mbahet seanca dégjimore né njé nga takimet e radhés
sé Késhillit.

Po ashtu, gjaté késaj kohe, Késhilli ka pranuar njé kérkesé pér fillim té procedurés
disiplinore nga Avokati i Popullit, té cilén me vendim e ka hedhur. Vendimin pér
hedhje, pas ankesés sé palés, e ka vértetuar edhe Gjykata Supreme.

Té gjitha vendimet e formés pérfundimtare jané duke u publikuar né uebportalin e
sistemit prokurorial t& Kosovés, pérveg vérejtjes jopublike me shkrim, si¢ parashihet me

ligj.

Pérmes Komisionit pér Vlerésimin e Performancés sé Prokuroréve, Késhilli, gjaté vitit
2020, ka finalizuar vlerésimin e performancés sé 51 prokuroréve, me c'rast jané
vlerésuar 28 prokuroré me mandat té pérhershém, 22 prokuroré me mandat fillestar
dhe njé vlerésim té jashtézakonshém té njé prokurori me mandat té pérhershém.

Po ashtu, KPK-ja ka finalizuar vlerésimin pér realizimin e obligimeve té 12 prokuroréve
né trajnim fillestar né Akademiné e Drejtésisé.

Grupi punues pér mbikéqyrjen e punés sé prokurorive té Kosovés dhe Njésitit pér
Luftimin e Korrupsionit dhe Krimeve Ekonomike né Prokuroriné Themelore né
Prishting, i themeluar me géllim té zbatimit té Planit strategjik té sistemit prokurorial
2019-2021 pér té trajtuar me prioritet dhe me géllim té zvogélimit t& numrit té léndéve
pér rastet e korrupsionit dhe krimit ekonomik, ka vazhduar me sukses punén edhe gjaté
keétij viti.

Si rezultat, sistemi prokurorial ka arritur qé gjaté periudhés néntémujore té kétij viti,
nga 263 raste té pranuara té korrupsionit ka zgjidhur 220 sosh, respektivisht, ka
zgjidhur 83.65% té rasteve té pranuara. Me prioritet gjaté kétij viti jané trajtuar edhe
raportet penale PPN né rastet e korrupsionit, ku si rezultat gjaté periudhés janar-shtator

2020, nga 199 informata té pranuara PPN, prokurorité e Kosovés kané trajtuar dhe
pérfunduar 211 informata PPN apo 106.03% té rasteve té pranuara.

Ndérsa, sa i pérket krimeve ekonomike, nga 261 raste té pranuara jané zgjidhur 227
raste, respektivisht 86.97% té rasteve té pranuara.

Pra, raportet aktuale tregojné pér njé efikasitet né trajtimin e rasteve té korrupsionit dhe
krimeve ekonomike.

Pér mé tepér, né ditét e fundit, pérmes raportit té publikuar nga IKD-ja, edhe veté
shogéria civile ka gjetur se nga prokurorité e Kosovés jané ngritur 298 aktakuza kundér
216 politikanéve apo zyrtaréve shtetéror, ku shumica prej tyre jané ngritur gjaté kohés
kur ata kané gené duke ushtruar pozita zyrtare. Personat, ndaj té ciléve jané ngritur
kéto aktakuza, vijné nga té gjitha komunitetet né Kosové dhe té gjitha partité politike.

Nga kéto aktakuza, 189 jané ngritur ndaj zyrtaréve apo ish-zyrtaréve té nivelit lokal,
ndérsa 109 té tjera ndaj atyre té nivelit gendror.

e veprave korruptive.

Si njé ndér projektet mé té réndésishme pér Késhillin éshté Projekti TIK/SMIL, i cili
éshté bashkéfinancim me Qeveriné Norvegjeze.

Sistemi pér Menaxhimin Informativ té Léndéve éshté véné né zbatim né prokurorité
themelore né: Prishtiné, Pejé, Gjilan, Gjakové, Ferizaj, Prizren dhe né Prokuroriné

Speciale.

Gjaté kétij viti éshté implementuar shpérndarja automatike e léndéve. Gjithashtu jané
regjistruar edhe té gjitha veprimet dhe aktet e prokuroréve.

Té gjitha léndét/rastet g€ jané pranuar, jané regjistruar né SMIL.
Numri i pérgjithshém i rasteve qé jané regjistruar né sistem elektronik nga muaji janar

gjer né néntor 2020 éshté si né vijim:

-Né té gjitha prokurorité themelore dhe né Prokuroriné Speciale jané regjistruar 30,873
raste (kétu jané té pérfshiré regjistrat PP, PPM, PPP dhe PPN);

-Né Prokuroriné e Apelit, nga muaji shtator 2020 kur ka filluar zbatimi i SMIL-it né kété
prokurori deri né muajin néntor 2020 jané regjistruar gjithsej 1,037 raste.

SMIL-i éshté véné né zbatim né Prokuroriné e Apelit, ndérsa né Zyrén e Kryeprokurorit
té Shtetit éshté né fazén finale dhe pritet né muajin janar 2021 té fillojé trajnimi i stafit.

Po ashtu éshté né proces zhvillimi i regjistrave elektroniké né kuadér té SMIL-it, qé
nénkupton gé né vitin 2021 do té largohen nga puna té gjitha regjistrat fizike.

Eshté véné né zbatim shkémbimi elektronik i té dhénave mes prokurorive dhe Policisé
sé Kosovés. Po ashtu, éshté béré ndérlidhja elektronike pérmes sistemit SMIL ndérmjet
prokurorive dhe gjykatave.

Gjate kétij viti, Késhilli dhe Administrata Tatimore e Kosovés kané nénshkruar
marréveshje bashképunimi pér ndérlidhjen e sistemeve elektronike dhe shkémbimin e
té dhénave né formé elektronike mes kétyre dy institucioneve, qé pritet té pilotohet né
gjashtémujorin e paré té vitit 2021.

Sa i pérket aspekteve té tjera té teknologjisé sé informacionit, Késhilli Prokurorial i
Kosovés éshté zotuar gé té krijojé njé mjedis té punés, i cili do té mundésojé vénien né
dispozicion té shérbimeve digjitale online, té€ ofruar jo vetém pér sistemin prokurorial,
por edhe pér qytetarét e Kosovés. Né kété drejtim éshté implementuar dhe véné né
zbatim sistemi elektronik i menaxhimit té rasteve (donacion i GIZ) né Zyrén pér
Mbrojtien dhe Ndihmé Viktimave. Té gjitha rastet regjistrohen né sistem dhe numri i
rasteve té regjistruara nga muaji tetor 2020 deri mé 30 néntor 2020 éshté 703.

Digjitalizimi i procesit t& punés éshté njé ndér synimet e KPK-s¢, prandaj bazuar né
planin e punés jané implementuar edhe sisteme té tjera elektronike, si¢ éshté sistemi i
aplikimit dhe testimit elektronik pér rekrutimin e prokuroréve dhe sistemi pér
menaxhimin e buxhetit dhe financave.

Eshté ngritur niveli i sigurisé né té gjitha objektet e prokurorive, duke béré instalimin e
pajisjeve té sigurisé, si dhe jané furnizuar me pajisje té teknologjisé informative té

nevojshme pér puné pérfshiré edhe donacionin e ambasadés Amerikane me gjithsej 29
laptop pér prokurorét té cilét merren me léndét e dhunés né familje.

Sa i pérket buxhetit, buxheti fillestar i Késhillit Prokurorial té Kosovés pér vitin 2020
ishte 15,021,835.00 euro gé éshté pér 6% mé i larté né krahasim me vitin e kaluar.

Mirépo, me rishikimin e buxhetit si dhe me vendim té Qeverisé pér kursime buxhetore,
buxheti i Késhillit éshté zvogéluar pér 1,557,396.14 euro apo 10%. Aktualisht, buxheti
pérfundimtar i sistemit prokurorial éshté 13,464,438.86 euro

Deri mé tani, Késhilli Prokurorial i Kosovés ka realizuar 97.27% té buxhetit total, pér té
gjitha kategorité ekonomike dhe programet buxhetore té Késhillit pér shpenzimet e
krijuara deri mé 24 dhjetor 2020.

Njésia e Auditimit t& Brendshém, gjaté vitit 2020 ka kryer auditimet e pajtueshmérisg, té
cilat kryesisht mbulojné proceset buxhetore, shpenzimet, té hyrat, paraté e gatshme,
menaxhimin e pasurive, té dhénat pér pasurité dhe mirémbajtjen e tyre, sistemin e
ZMNV-sg, si dhe angazhimin e auditimit pér rekrutimin e stafit dhe sistemi i pagave né
Divizionin e Burimeve Njerézore, pér té vlerésuar sistemin e kontrollit t&¢ brendshém.
Sipas planit vjetor, jané planifikuar dhe realizuar pesé auditime, gjé qé reflekton né
angazhimin sistematik pér pérmbushjen e objektivave té njésisé me qéllim té

funksionimit té organizatés.

Njésiti pér Shqyrtimin e Performancés sé Prokurorisé gjaté vitit 2020 ka vazhduar
aktivitetet né bazé té mandatit té vet, ku ka mbéshtetur komisionet e pérhershme dhe
ad hoc té Késhillit ka pérgatitur raporte pune, raporte statistikore dhe analitike pér
nevojat e sistemit prokurorial, organizatave dhe institucioneve té ndryshme, studentéve
dhe qgytetaréve né pérgjithési, si dhe ka koordinuar trajnimet e prokuroréve dhe stafit
mbéshtetés.

Késhilli ka vazhduar politikén e bashképunimit té hapur dhe profesional me té gjitha
institucionet vendore dhe ndérkombétare.

Ndér institucionet vendore do té vecoja: Késhillin Gjygésor té Kosovés, Akademiné e
Drejtésisé, Kuvendin, Qeveriné, Ministriné e Drejtésisé, Ministriné e Financave,

Ministriné e Punéve té Brendshme, Odén e Avokatéve, Avokatin e Popullit, Policiné e
Kosovés, si dhe organet e tjera té zbatimit té ligjit.

Kurse, ndér institucionet, donatorét dhe partnerét ndérkombétaré, do té theksoja
bashképunimin me: Ambasadén e Shteteve té Bashkuara té Amerikés, Zyrén e BE-sé né
Prishtiné, UNDP-né dhe agjencité e tjera t¢ Kombeve té Bashkuara, Ambasadén e
Mbretérisé sé Bashkuar, Ambasadén e Norvegjisé, Ambasadén e Holandés dhe
ambasadat e tjera, EULEX-in, Késhillin e Evropés, Fondacionin Gjerman pér
Bashképunim Juridik Ndérkombétar (IRZ), GIZ-in dhe institucione e organizata té tjera.

Njé pjesé e réndésishme e bashképunimit éshté shprehur edhe né proceset e integrimit
evropian, ku té gjitha kapacitetet e Késhillit u jané pérgjigjur né cdo kohé kérkesave pér
raportim dhe jané béré pérgatitjet e projekt-propozimeve té ndryshme pér financim té
projekteve.

Kryesuesi i Késhillit gjaté vitit 2020, me autorizim té Késhillit, ka nénshkruar 8
marréveshje bashképunimi me institucionet vendore dhe ndérkombétare, si:

i. Marréveshje bashképunimi né mes KPK-sé dhe KGJK-sé pér shkémbimin e té
dhénave né ményré elektronike nga SMIL-i;

ii. Marréveshje bashképunimi né mes KPK-sé dhe KGJK-sé pér avancimin dhe
mirémbajtjen e SMIL-it dhe Qendrés sé té Dhénave;

iii. Memorandum pér donacion pér pajisje personale mbrojtése né mes Ambasadés
Amerikane dhe KPK-s¢g;

iv. Marréveshje bashképunimi né mes KPK-sé¢ dhe ATK-sé pér ndérlidhjen e
sistemeve elektronike dhe shkémbimin e té dhénave né formé elektronike né
mes té KPK-sé dhe ATK-sé;

V. Memorandum mirékuptimi pér mbrojtjen dhe ruajtjen e mjedisit né mes ERA,
KPK, Komuna e Pejés, Komuna e Deganit, Komuna e Istogut, Komuna e Junikut;

vi.  Memorandum mirékuptimi né mes KPK-sé dhe Agjencisé Kadastrale t& Kosovés
pér krijimin e bashképunimit né mes paléve nénshkruese pér qasjen né
Regjistrin pér té Drejtat né Pronén e Paluajtshme pérmes uebshérbimeve;

vii. ~Memorandum Bashképunimi né mes KPK-s¢ dhe Lévizjes Fol, Internews
Kosova dhe Debate Center pér pércaktimin e veprimeve té pérbashkéta pér
zbatimin e projektit, i cili ka pér géllim rritjen e transparencés dhe llogaridhénies
né sistemin e drejtésisé né Kosové;

viii. Memorandum bashképunimi né mes té KPK-s¢ dhe Fakultetit Juridik té
Universitetit Publik té Mitrovicés “Isa Boletini” pér avancimin e ¢éshtjeve me
interes reciprok.

KPK-ja ka vazhduar avancimin e implementimit té Strategjisé pér komunikim, ndérsa
ka hartuar draftin e paré té Strategjisé sé re pér Komunikim 2021-2023, strategji, e cila né
pérmbajtjen e saj do té jeté mé e avancuar.

Sistemi prokurorial ka vazhduar me publikimin e raportit 24 orésh, pérmes té cilit
publiku njoftohet lidhur me veprimet e prokurorive pér 24 oré sa i pérket rasteve
penale si: ndalimet me vendim té prokurorit, paraburgimet, sekuestrimet dhe
kontrollet, aktakuzat, me theks té vecanté ato qé lidhen me korrupsionin dhe krimin e
organizuar.

Gjaté kétij viti, qasja né informata né sistemin prokurorial éshté avancuar duke pasur
parasysh fugizimin me kapacitete njerézore.

Uebportali i sistemit prokurorial éshté pasuruar né baza ditore me informata té reja qé
mund t'u shérbejné qytetaréve.

Pér mé tepér, edhe pérkundér situatés sé krijuar me pandeminé COVID-19, takimet e
Késhillit kané vazhduar té jené té hapura pérmes sistemit online pér mediat dhe
publikun.

Késhilli Prokurorial i Kosovés nuk do té ndalet sé punuari gé komunikimi,

transparenca, llogaridhénia, perceptimi dhe besueshméria pér kété sistem té arrijné
vlerésimin e merituar nga opinioni publik.

Késhilli né bashképunim me Zyrén e Kryeprokurorit té Shtetit ka arritur qé edhe gjaté
vitit 2020 té koordinojé dhe mbéshtesé ngritjen e kapaciteteve té prokuroréve dhe stafit.
Né bashképunim me Akademiné e Drejtésisé dhe partneré té tjeré vendoré dhe
ndérkombétaré jané organizuar programe té ndryshme trajnuese, bazuar né nevojat e
sistemit prokurorial.

Si¢ e dini, pjesés mé té madhe té pérbérjes aktuale té Késhillit i pérfundon mandati
pesévijecar né fund té kétij viti. Gjaté kétyre pesé viteve, Késhilli éshté ballafaquar me
sfida té ndryshme, mirépo me punén e béré ka arritur edhe shumé suksese. Vlen té
pérmenden qgé gjaté késaj periudhe, Késhilli ka hartuar politika té reja pér ngritjen e
efikasitetit né punén e prokuroréve, ka rekrutuar 71 prokuroré té rinj dhe ka rritur
numrin e prokuroréve né sistemin prokurorial pér 32%, ka miratuar 28 rregullore, 9
udhézime administrative, strategji té¢ ndryshme dhe ka marré 850 vendime.

Kjo pérbérje e Késhillit ka avancuar procesin e vlerésimit té pérformances sé
prokuroréve, procesin e disiplinimit té prokuroréve, procesin e zgjedhjes sé
kryeprokuroréve, po ashtu ka béré riorganizimin funksional té administratés né
sistemin prokurorial.

1. SFIDAT GJATE VITIT 2020

Gjaté veprimtarisé soné pér vitin 2020, pérveg té arriturave, natyrisht qé kishim edhe
sfida té ndryshme. Déshiroj té theksoj se ndér sfidat kryesore me té cilat jemi
ballafaquar jané:

e Situata e krijuar me pandeminé COVID-19;

e Mosplotésimi i pérbérjes sé Késhillit me dy (2) anétaré joprokuroré, gé me hyrjen
né fuqi té Ligjit pér Késhillin Prokurorial né prill vitit 2019, nuk éshté pérgjegjési
e Késhillit as pérzgjedhja dhe as procedurat teknike té shpalljes s¢ konkursit;

e Buxheti i pamjaftueshém pér té mbuluar té gjitha obligimet e krijuara, duke

pasur parasysh se kété vit pas rishikimit buxhetor nga Qeveria e Kosovés,
sistemit prokuroral i éshté ulur buxheti pér 10%;

e Mungesa e legjislacionit pér rregullimin e ekspertizave;

e Specializimi i prokuroréve pér trajtimin e krimeve karakteristike (korrupsioni,
krimi i organizuar, krimi ekonomik dhe krimet kibernetike);

e Mosrespektimi i parimit té transparencés pérmes disa publikimeve mediale gé
ndikojné drejtpérdrejt né démtimin e besimit té publikut né sistemin prokurorial;

e Infrastruktura fizike (zgjerimi i hapésirave pér Késhillin dhe Zyrén e
Kryeprokurorit té Shtetit);

e Pezullimi i Ligjit pér zyrtarét publik dhe pritja e Aktgjykimit té Gjykatés
Kushtetuese lidhur me kété ligj ka shkaktuar pengesa né hapjen e konkurseve
pér rekrutim, avancim dhe transferim té administratés sé sistemit prokurorial;

e Ngritja e kapaciteteve profesionale té personelit té sistemit prokurorial.

Ne si Késhill i kemi trajtuar seriozisht kéto sfida, duke dérguar kérkesa té shumta dhe
té argumentuara buxhetore né Ministriné e Financave, né Qeveri dhe né Kuvend.

2. Planifikimi i punés sé Késhillit pér vitin 2021

Déshiroj t'ju njoftoj se Késhilli éshté duke finalizuar Planin vjetor té punés pér vitin
2021, né té cilat jané planifikuar aktivitetet e parapara me mandatin ligjor, Planin
strategjik té sistemit prokurorial 2019 - 2021 dhe kérkesat qé burojné nga procesi i
integrimit evropian.

Sic edhe jeni té njoftuar, né janar 2021, Késhilli do té fillojé punén me pérbérjen e re prej
6 anétaréve nga 6 prokurorité themelore té Republikés sé Kosovés, pasi qé mandati i
anétaréve aktual té kétyre prokurorive do té pérfundojé mé 31 dhjetor 2020. Po ashtu,
kryeprokurori i ri i zgjedhur i Prokurorisé sé¢ Apelit dhe kryeprokurorét e rinj té 5
prokurorive themelore do té fillojné punén né janar 2021.

Po ashtu, gjaté vitit 2021 do té fillojé procesi i hartimit té Planit Strategjik té sistemit
prokurorial, pasi qé plani aktual skadon né fund té vitit 2021.

Pér mé tepér, né reflektim té ndryshimeve ligjore, Késhilli do té vazhdojé punén né
hartimin dhe miratimin e akteve nénligjore pérkatése té parapara me kéto ndryshime.

Gjateé vitit 2021 pritet té pérfundojé procesi i rekrutimit té 8 prokuroré té rinj.

Si pérfundim, ju njoftoj se né pajtim me ligjin, Késhilli do té publikojé Raportin e punés
pér vitin 2020 né fillim té vitit 2021 dhe do ta béjé té qasshém né fagen zyrtare té
Késhillit dhe né kopje fizike, me ¢'rast publiku dhe Ju, pérfagésues té nderuar té
mediave, do té informoheni né detaje pér aktivitetet tona gjaté vitit qé po e 1émé pas.

Me kété rast, ju falénderoj juve si pérfaqésues té mediave té respektuara pér
bashképunimin qé kishim gjaté kétij viti dhe ju uroj Vitin e Ri 2021, duke shprehur edhe
njéheré gatishmériné e Késhillit dhe pérgjithésisht té sistemit prokurorial pér avancimin
e métejshém té bashképunimit né té ardhmen.”

Zyra e Drejtorit té Pérgjithshém té Sekretariatit té¢ KPK-sé

Né kuadér té pérgjegjésive administrative dhe mbéshtetjes sé Késhillit Prokurorial té

Kosovés, Zyrés sé Kryeprokurorit té Shtetit dhe prokurorive, Drejtori i Pérgjithshém i

Sekretariatit té Késhillit Prokurorial té Kosovés ka zhvilluar takime té ndryshme, duke

iu pérshtatur rrethanave té krijuara nga Covid-19. Ka mbikéqyré té gjitha proceset e

punéve administrative né Késhillin Prokurorial té Kosovés dhe Prokurorin e Shtetit dhe

jané autorizuar dhe realizuar veprime konkrete né mbarévajtjen e punéve qé lidhen me

pérgjegjésité dhe kompetencat ligjore té Sekretariatit.

Gjaté kétij muaji jané realizuar aktivitetet si né vijim:

Jané mbajtur takime te rregullta javore me Kryesuesin e KPK-sé lidhur me aktivitetet
kryesore té Késhillit dhe Sekretariatit;

Eshté koordinuar mbajtja e takimit t& 191-té té Késhillit Prokurorial t& Kosovés;

Jané koordinuar proceset e punés me té gjitha prokurorité;

Eshté béré koordinimi i vazhdueshém i punéve me stafin e Sekretariatit;

Eshté punuar né pérgatitjet pér Konferencén e Prokuroréve pér vitin 2020;

Eshté organizuar konferenca vjetore e Kryesuesit té Késhillit pér raportimin e punés
se Késhillit pér vitit 2020;

Eshté hartuar Plani strategjik i Auditimit té Brendshém pér tre vjetét e ardhshém
2021-2023;

Eshté pérfunduar procesi i monitorimit t& zbatimit té rekomandimeve té auditimit
pér Divizionin e Burimeve Njerézore, Divizionin e Shérbimeve té Pérgjithshme dhe
Divizionin pér Buxhetit dhe Financave.

Eshté pérfunduar Raporti final i auditimit pér ZMNV-ng;

Jané certifikuar 939 léndg;

Jané pranuar 832 1éndé dhe

Jané kontrolluar 973 léndé.

Zyra pér Komunikim Publik

Ka hartuar 10 komunikata;

Ka hartuar dy njoftime dhe dokumente té tjera;

Ka pérgatitur monitorimin ditor;

Ka pérgatitur pérgjigje pér media;

Ka vazhduar komunikimi dhe koordinimi me projektin CILC lidhur me aktivitetet e

komunikimit;

Ka koordinuar aktivitetet lidhur me shtypjen e Udhézuesit dhe manualit pér
komunikim né raste krizash;

Ka lekturuar dokumente dhe materiale té ndryshme té sistemit prokurorial;

Ka mbajtur njé takim té grupit pér hartimin e Strategjisé sé re pér komunikim
publik;

Ka mbéshtetur Prokuroriné Speciale té Republikés sé Kosovés né fushén e
komunikimit;

Ka plotésuar uebportalin e sistemit prokurorial t& Kosovés me materiale dhe ka béré
pérmirésimin, lekturimin dhe redaktimin e tyre;

Ka béré menaxhimin e vazhdueshém té e-mail-it t&¢ KPK-sé, ku adresohen té gjitha
kérkesat e qytetaréve, mediave.

Zyra Ligjore

Ka ofruar mbéshtetje profesionale pér Zyrén e Kryesuesit;

Ka ofruar mbéshtetje profesionale pér Zyrén e Drejtorit té Pérgjithsém té SKPK-sé;
Ka ofruar mbéshtetje profesionale pér njésité e tjera té Sekretariatit;

Ka draftuar vendimet e Késhillit Prokurorial;

Ka béré pérfagésimin gjygésor né ¢éshtjen kontestimore, ku KPK-ja ka gené palé e
procedurave kontestimore;

Ka punuar né draftimin e rregulloreve, udhézimeve administrative dhe akteve tjera
nénligjore;

Ka hartuar procesverbalin e takimit té 191 té KPK-sé;

Ka zhvilluar aktivitete né kuadér t& Komisionit Disiplinor té Sekretariatit t&¢ KPK-sé&;
Ka trajtuar kérkesat pér qasje né dokumente publike.

Departamenti pér Burime Njerézore, Prokurim dhe Administraté

Ky departament ka zhvilluar aktivitete qé lidhen me burimet njerézore, prokurimin dhe

administratén né sistemin prokurorial té Kosovés.

Gjaté kétij muaji jané realizuar aktivitetet, si né vijim:

Jané sistemuar dokumentet né ményré elektronike né E-Arkiv;

Eshté béré verifikimi dhe evidentimi i pushimeve pér staf dhe prokuroré;

Eshté ofruar mbéshtetje administratoréve lidhur me vlerésimin e performancés sé
stafit;

Ka pérfunduar procesin e rekrutimit dhe éshté publikuar kandidati i suksesshém
pér pozitén Zyrtar pér Transport né PTH Prishting;

Eshté pérgatitur dhe shpallur njé konkurse:

Eshté nénshkruar kontrata pér projektin: “Furnizimi me material mbrojtés ndaj
Covid-19 pér nevoja té sistemit prokurorial té Kosovés”;

Eshté béré njoftimi mbi dhénien e kontratés pér projektin: Lot 1 Mirémbajtja dhe
avancimi i Sistemit pér menaxhimin informativ té léndéve(SMIL);

Jané pérkthyer 219 fage dokumente té ndryshme pé nevojat e sistemit prokurorial.

Departamenti pér Buxhet, Financa dhe Shérbime té Pérgjithshme

Ky departament ka zhvilluar aktivitete qé lidhen me buxhetin, financat dhe shérbimet e

pérgjithshme né sistemin prokurorial té Kosovés.

Gjaté kétij muaji jané realizuar aktivitetet si né vijim:

Jané koordinuar té gjitha aktivitetet me njésité e tjera té Sekretariatit dhe
prokurorive, me géllim té mbylljes sé aktiviteteve financiare sipas afateve té
pércaktuar pér kété fund vit;

Eshté pérgatitur raporti sipas programeve dhe kategorive ekonomike pér periudhén
janar-26 néntor 2020;

Eshté béré barazimi me Thesar pér té hyrat e muajit néntor 2020;

Eshté béré ngarkimi i zyrtaréve me pasuri sipas kérkesave dhe rigjenerimin e
kartelave té punétoréve né sistemin e e-pasurisé;

Eshté pérgatitur kérkesa pér transfer té mjeteve buxhetore ndérmjet programeve té
KPK-sé;

Eshté mbikéqyré, monitoruar dhe koordinuar ¢éshtja e sigurisé;

Jané zotuar 607 lendé;

Jané shpenzuar 928 léndg;

Jané regjistruar 690 léndé;

Jané pranuar 693 léndé;

Jané kontrolluar 781 léndé.

Departamenti pér Teknologji Informative

Ky departament ka zhvilluar aktivitete qé lidhen me teknologjiné informative né

sistemin prokurorial t& Kosovés.

Gjaté kétij muaji jané realizuar aktivitetet si né vijim:

Jané véné né puné dy serveré té rinj, njéri éshté véné né pérdorim pér sistemin e
regjistrit té brendshém té PSRK-sé dhe tjetri si pjesé e infrastrukturés sé serveréve té
SMIL-it;

Jané realizuar dhe testuar me sukses té gjitha kopjet rezerve té sistemeve
elektronike;

Né bashképunim me stafin e Departamentit té TI-s¢ s€ Policisé sé Kosovés éshté
pérgatitur dokumentimi i ndérlidhjes sé internetit né mes té KPK-sé dhe PK-sé, duke
ngritur nivelin e sigurisé sé t&é dhénave;

Eshté publikuar versioni i ri i SMIL-it, né té cilén jané rregulluar problemet gé jané
shfaqur me bashkim dhe vecimin e 1éndéve dhe éshté avancuar procesi i shpejtésisé;
Eshté implementuar infrastruktura sekondare e internetit pér té gjitha prokurorité
Kosovés;

Né bashképunim me zyrtarét e ASHI-sé éshté implementuar ndérlidhjen e re e
regjistrit civil dhe té bizneseve me SMIL, qé nénkupton kopjimin e té dhénave
personal né ményré té sigurt;

Eshté vendosur versioni i i i Sistemit pér Menaxhimin e Dosjeve té prokuroréve qé
pérfshin modulin e trajnimeve dhe vlerésimeve.

Zyra e Drejtorit té Njésitit pér Shqyrtimin e Performancés sé Prokurorive

Né kuadér té pérgjegjésive administrative dhe mbéshtetjes pér Késhillin Prokurorial té
Kosovés, Zyrén e Kryeprokurorit té Shtetit dhe prokurorité e vendit, Drejtori i Njésitit
pér Shqyrtimin e Performancés sé Prokurorisé té Késhillit Prokurorial té Kosovés ka
zhvilluar takime té ndryshme.

Drejtori, sipas nevojés, ka zhvilluar takime me stafin e Njésitit dhe éshté pérgjigjur
kérkesave té Kryesuesit té KPK-sé dhe Kryeprokurorit té Shtetit pér realizimin e
objektivave té ndryshme, si dhe ka realizuar takime edhe me partnerét vendoré dhe
ndérkombétaré.

Zyra pér Mbikéqyrje, Analitiké dhe Verifikim Prokurorial
Gijaté kétij muaji ka realizuar aktivitetet si né vijim:

» Fshté mbéshtetur procesi i zgjedhjes sé kryeprokuroréve pérmes zyrtarit té
caktuar t¢ ZMAVP-sé (pranimi i aplikacioneve dhe dokumenteve mbéshtetése);

* Fshté hartuar raporti krahasues pér léndét e pranuara dhe té zgjidhura pér
periudhén janar-tetor 2019, v. 2020;

» Eshté hartuar raporti infografik pér uebportal pér tremujorin e treté 2020;

* Eshté mbéshtetur hartimi i Raportit vjetor té punés sé Komisionit pér
Administrimin e Prokurorive pér vitin 2020;

* Jané verifikuar té dhénat dhe éshté hartuar njé raport informues pér shénimet
statistikore té Shkrimores dhe prokuroréve pér muajin néntor té Prokurorisé
Themelore né Gjakové;

Eshté mbéshtetur Komisioni pér Administrimin e Prokurorive pér realizimin e
takimit té fundit pér vitin 2020;

Eshté hartuar Plani i punés s¢ ZMAVP-sé pér vitin 2021;

Jané pérditésuar té dhénat né dosjet e prokuroréve - SEMDP dhe jané ofruar
informatat e kérkuara pér proceset e ndryshme, qé jané duke u zhvilluar né
sistemin prokurorial;

Eshté mbéshtetur zhvillimi i SEMDP-sé pérmes kontrollimit té moduleve
pérkatése dhe komenteve té nevojshme pér plotésimin e moduleve;

Eshté hartuar Raporti vietor i punés s¢ ZMAVP-sg, i cili do té pérfshihet né
Raportin vjetor t& KPK-sé;

Pérfaqésues té ZMAVP-sé kané marré pjesé né formé virtuale né takime, trajnime
dhe punétori;

Eshté béré koordinimi i aktiviteteve né kuadér t¢ ZMAVP-sé dhe njésive té tjera
organizative né NJSHPP-sé.

Zyra pér Statistika

Gjaté kétij muaji ka realizuar aktivitetet si né vijim:

Ka grumbulluar té dhéna nga prokurorét dhe ka pérpiluar pasqyra pér
ngarkesén dhe efikasitetin e prokuroréve né zgjidhjen e léndéve pér muajin
néntor pér secilin prokuror veg e veg;

Ka gjeneruar té dhénat statistikore nga Mekanizmi pércjellése i veprave
karakteristike;

Jané verifikuar té dhénat statistikore pér veprat penale kundér trafikut publik
pér Prokuroriné Themelore té Prishtinés;

Ka pérgatitur té dhéna té ndryshme statistikore sipas gjashté kérkesave té
parashtruara nga Zyra pér Komunikim Publik e KPK-s&, dy prokuroré dhe dy
kandidat pér Master.

Zyra pér Trajnime

Gjaté kétij muaji ka realizuar aktivitetet si né vijim:

Ka mbéshtetur organizimin dhe monitorimin e trajnimeve té organizuara pér
prokuroré dhe staf administrativ té sistemit prokurorial me temé: “Té drejtat e

njeriut dhe garancité juridike dhe procedurale pér mbrojtjen e tyre dhe garancité
juridike dhe procedurale kundér diskriminimit né Kosové”, “Angazhimi i
fémijéve né forma té rénda té punés dhe puné té detyruara”, “Menaxhimit i TIK-
ut ” dhe “Menaxhimit i kohés dhe stresit”.

